
KERAJAAN MALAYSIA
TERMA RUJUKAN
KAJIAN IMPAK PROGRAM SUBSIDI PETROL DAN PROGRAM SUBSIDI DIESEL SEKTOR PENGANGKUTAN TERPILIH DI BAWAH KEMENTERIAN PERDAGANGAN DALAM NEGERI 
DAN HAL EHWAL PENGGUNA
1. NAMA KAJIAN

Nama kajian yang akan dilaksanakan ialah Kajian Impak Program Subsidi Petrol dan Program Subsidi Diesel Sektor Pengangkutan Terpilih di bawah Kementerian Perdagangan Dalam Negeri dan Hal Ehwal Pengguna (KPDNHEP). Program subsidi yang terlibat di bawah Kajian ini adalah seperti berikut: 

(i)
Program Subsidi Petrol; dan 
(ii)
Program Subsidi Diesel Sektor Pengangkutan Terpilih.

2. TUJUAN

1.1. Terma Rujukan ini disediakan bertujuan untuk melantik perunding yang akan menyediakan, melaksanakan dan mengemukakan hasil dapatan Kajian Impak Program Subsidi Petrol dan Program Subsidi Diesel Sektor Pengangkutan Terpilih di bawah Kementerian Perdagangan Dalam Negeri dan Hal Ehwal Pengguna (KPDNHEP).
1.2. Hasil kajian ini akan membantu Kerajaan membuat keputusan untuk meneruskan atau menamatkan program subsidi berkaitan.
1.3. Hasil kajian ini juga akan menjadi sumber rujukan untuk menambah baik dan membangunkan polisi serta mekanisme/pendekatan yang baharu bagi memastikan pemberian subsidi petrol dan subsidi diesel sektor pengangkutan terpilih adalah lebih berkesan dan efisyen.
3. LATAR BELAKANG PROGRAM
1.4. Latar belakang program subsidi petrol dan program subsidi diesel sektor pengangkutan terpilih adalah seperti berikut:

	BIL
	NAMA PROGRAM
	BUTIRAN PROGRAM

	1.
	Program Subsidi Petrol
	Harga kawalan dan subsidi petrol bermula sejak tahun 1983 di mana harga kawalan petrol ditetapkan menggunakan kaedah apungan terkawal (managed float) berdasarkan formula Automatic Pricing Mechanism (APM).

Subsidi petrol melibatkan produk petrol RON95 dan agihan subsidi adalah secara pukal dan dinikmati oleh semua golongan masyarakat.

Kadar subsidi ditetapkan berdasarkan perbezaan antara harga sebenar dengan harga kawalan Kerajaan.

Nilai subsidi dibayar terus kepada syarikat minyak melalui Kementerian Kewangan Malaysia (MOF).

Harga kawalan petrol RON95 pada masa ini ditetapkan pada harga maksimum RM2.05/liter berdasarkan kenyataan media MOF bertarikh 10 Februari 2021. 



	2.
	Program Subsidi Diesel Sektor Pengangkutan Terpilih


	Kerajaan telah menubuhkan sebuah Jawatankuasa Kelulusan Subsidi Diesel (JKSD) di mana KPDNHEP merupakan Urus setia yang berperanan menerima permohonan, menimbang dan meluluskan kuota diesel bersubsidi. Terdapat dua (2) jenis saluran pemberian subsidi diesel iaitu melalui fleetcard dan skid tank. 
Pada masa kini, kuota subsidi diesel melalui fleetcard telah diberi kepada 10 jenis kategori kenderaan darat awam beserta kuota asas seperti berikut:
(i) Ambulan;
(ii) Bas Sekolah;
(iii) Bomba;
(iv) Bas Berhenti-henti;
(v) Bas Pengantara;
(vi) Bas Ekspres;
(vii) Kereta Sewa;
(viii) Teksi;
(ix) Van/Lori Mayat; dan
(x) Bas Mini
Manakala, kelulusan kuota subsidi diesel melalui skid tank telah diberikan kepada 4 sektor pengangkutan iaitu:
(i) Sektor Pengangkutan Darat Awam;
(ii) Sektor Pengangkutan Darat Barangan;
(iii) Sektor Bot Penumpang Sungai; dan
(iv) Sektor Bot/Feri ke Pulau-Pulau Utama di Malaysia. 


4. JUSTIFIKASI KAJIAN
1.5. Mesyuarat Jemaah Menteri pada 28 Oktober 2020 telah memutuskan agar KPDNHEP melaksanakan satu kajian yang lebih komprehensif mengenai program subsidi petrol dan barangan keperluan lain yang penting menggunakan mekanisme mesra pengguna agar program subsidi Kerajaan dapat diurus dan dipantau dengan berkesan.
1.6. Pada masa yang sama Mesyuarat JKSD Bil. 3/2020 yang bersidang pada 28 Julai 2020 turut memutuskan agar satu kajian dilaksanakan oleh agensi atau universiti berkaitan pemberian dan impak subsidi diesel ke atas sektor pengangkutan terpilih. Kajian ini melibatkan kerjasama dan data daripada agensi dan Kementerian yang berkaitan dengan program pemberian subsidi diesel sektor pengangkutan terpilih iaitu Kementerian Kewangan, Kementerian Pengangkutan, Jabatan Kastam Diraja Malaysia, Jabatan Pengangkutan Jalan, Jabatan Laut Malaysia, Agensi Pengangkutan Darat Awam, Lembaga Pelesenan Kenderaan Perdagangan Sabah dan Sarawak, dan Lembaga Sungai-Sungai Sarawak.
1.7. Pelaksanaan kajian ini juga adalah selaras dengan Pelan Strategik KPDNHEP bagi Tahun 2021 – 2025 yang merangkumi perkara-perkara seperti berikut:
	TERAS STRATEGIK 
	STRATEGI 


	INISIATIF


	PELAN TINDAKAN

	ST3 : Menangani kos sara hidup
	S9 : 

Pengopti-

muman Agihan Subsidi Di Malaysia
	Inisiatif 1:

Memperke-

maskan Agihan Subsidi di bawah KPDNHEP
	Pelan Tindakan 4:

Melaksanakan Kajian-Kajian Rasionalisasi dan Strategi bagi Mengoptimumkan Program-program Subsidi


5. OBJEKTIF KAJIAN
1.8. Mengenal pasti dan mengkaji tahap keberkesanan program subsidi petrol dan program subsidi diesel sektor pengangkutan terpilih sedia ada.

1.9. Mengenal pasti isu pelaksanaan program subsidi petrol dan program subsidi diesel sektor pengangkutan terpilih serta langkah-langkah mengatasinya.
1.10. Mengenal pasti impak pelaksanaan program subsidi petrol dan program subsidi diesel sektor pengangkutan terpilih kepada rakyat, industri, kewangan Kerajaan dan ekonomi negara.
1.11. Mencadangkan pilihan kepada Kerajaan sama ada: 

(i) program subsidi sedia ada diteruskan;

(ii) program subsidi sedia ada diteruskan dengan penambahbaikan yang bersesuaian;

(iii) program subsidi sedia ada ditamatkan dan digantikan dengan satu program subsidi yang baharu; atau

(iv) program subsidi sedia ada ditamatkan.
6. SKOP PERKHIDMATAN PERUNDING
1.1. Keperluan perkhidmatan perunding merangkumi khidmat perundingan berdasarkan kepakaran melaksanakan kajian dengan mengguna pakai kaedah kajian yang bersesuaian dan memenuhi kriteria struktur kajian. Pasukan pelaksana kajian hendaklah terdiri daripada syarikat atau firma yang berdaftar dengan Kementerian Kewangan Malaysia (pendaftaran kod bidang masih sah sehingga tamat tempoh sah laku perjanjian kajian) dengan kod bidang seperti berikut:

(i) 340103 : Kajian Ekonomi; atau 

(ii) 340104 : Kajian Kemasyarakatan Sosio-Ekonomi.

7. SKOP KAJIAN DAN KERJA
1.1. Melaksanakan kaji selidik berdasarkan terma rujukan;
1.2. Melaksanakan temubual/ libat urus/ bengkel kumpulan fokus dengan kumpulan sasaran;

1.3. Mengumpulkan data dari aktiviti-aktiviti kajian;

1.4. Menganalisis data yang diperolehi; 

1.5. Membuat rumusan ke atas analisis; dan

1.6. Mengemukakan cadangan yang bersesuaian berdasarkan hasil penemuan dan isu-isu yang berkaitan dengan pemberian subsidi petrol dan subsidi diesel sektor pengangkutan terpilih.

8. KOMPONEN KAJIAN 
1.7. Program Subsidi Petrol

1.7.1. Profil pengguna petrol bersubsidi

(i) Kategori pengguna (isi rumah/industri);

(ii) Kumpulan pendapatan pengguna;

(iii) Sektor pekerjaan pengguna / kategori perkhidmatan industri;

(iv) Saiz dan jenis kenderaan;

(v) Bilangan pemilikan kenderaan yang berdaftar mengikut pengguna;

(vi) Bandar/ luar bandar;

(vii) Daerah; dan
(viii) Negeri.
1.7.2. Penggunaan sebenar petrol bersubsidi
(i) Mengikut kategori pengguna;

(ii) Mengikut kumpulan pendapatan pengguna;

(iii) Mengikut sektor pekerjaan pengguna/ kategori perkhidmatan industri;

(iv) Mengikut saiz isian minyak kenderaan;

(v) Lokasi pengguna sama ada di bandar atau luar bandar; dan
(vi) Kekerapan dan volum penggunaan petrol bersubsidi dalam tempoh sebulan dan setahun.
1.7.3. Penggunaan petrol bersubsidi oleh golongan bukan sasaran

(i) Faktor dan punca penggunaan petrol bersubsidi oleh golongan bukan sasaran; dan
(ii) Saluran/kaedah penggunaan petrol bersubsidi oleh golongan bukan sasaran.

1.7.4. Impak pemberian petrol bersubsidi yang tidak terhad kepada perkara berikut

(i) Harga barang/perkhidmatan yang terlibat dalam rantaian bekalan;
(ii) Kos sara hidup;
(iii) Kos pengurusan entiti perniagaan;
(iv) Tanggungan subsidi oleh Kerajaan; dan
(v) Perubahan Indeks Harga Pengguna (IHP).
1.7.5. Analisis dan cadangan

(i) Hasil dapatan kajian;
(ii) Membuat perbandingan dan penandaarasan (benchmarking) polisi dan amalan terbaik yang diguna pakai oleh Kementerian dan negara lain dalam menyalurkan subsidi petroleum kepada rakyat, sama ada secara terus ataupun melalui pelbagai peringkat;
(iii) Mengemukakan analisis, cadangan penambahbaikan, dan rumusan program subsidi petrol;

(iv) Mencadangkan pilihan kepada Kerajaan sama ada: 

a. program subsidi sedia ada diteruskan;

b. program subsidi sedia ada diteruskan dengan penambahbaikan model program subsidi yang baharu;

c. program subsidi sedia ada ditamatkan dan digantikan dengan satu program subsidi yang baharu; atau

d. program subsidi sedia ada ditamatkan.

(v) Merangka mekanisme baharu penyampaian subsidi yang lebih efisien dan berimpak tinggi sebagai alternatif kepada pelaksanaan program subsidi sedia ada;

(vi) Membangunkan pelan tindakan jangka masa pendek, sederhana dan panjang bagi setiap program subsidi yang dicadangkan kepada Kerajaan dalam membangunkan kerangka polisi atau perundangan sedia ada atau baharu berkaitan pengurusan dan penyaluran subsidi kepada rakyat; 

(vii) Mencadangkan kaedah pemantauan dan penguatkuasaan pelaksanaan program subsidi yang lebih berkesan; dan

(viii) Mengoptimumkan perbelanjaan Kerajaan melalui penggunaan sumber yang lebih efektif dan efisien.
(ix) Pelaksanaan Program Exit Policy dalam tempoh bersesuaian (sekiranya perlu);

1.8. Program Subsidi Diesel Sektor Pengangkutan Terpilih

1.8.1. Profil kategori pengguna diesel bersubsidi

(i) Jenis kategori kenderaan;

(ii) Jenis sektor pengangkutan;

(iii) Saiz dan pendapatan syarikat;

(iv) Kategori perkhidmatan/sektor syarikat;

(v) Bandar/ luar bandar;

(vi) Daerah;

(vii) Negeri

1.8.2. Penggunaan sebenar diesel

(i) Mengikut kategori kenderaan;

(ii) Mengikut sektor pengangkutan;

(iii) Mengikut saiz dan pendapatan syarikat;

(iv) Mengikut kategori perkhidmatan/sektor syarikat;

(v) Mengikut saiz isian minyak kenderaan;

(vi) Lokasi pengguna/penerima/syarikat sama ada di bandar atau luar bandar dan kawasan sempadan negara;

(vii) Kekerapan dan isipadu penggunaan diesel dalam tempoh sebulan dan setahun;
(viii) Kekerapan trip perjalanan dalam tempoh sebulan dan setahun; dan
(ix) Harga belian diesel runcit dan komersil.
1.8.3. Peratusan penggunaan diesel bersubsidi

(i) Bilangan kenderaan yang menggunakan diesel bersubsidi mengikut kategori dan sektor pengangkutan; dan

(ii) Bilangan keseluruhan kenderaan berdaftar mengikut kategori dan sektor pengangkutan.

1.8.4. Penggunaan subsidi diesel golongan bukan sasaran

(i) Faktor dan punca penggunaan diesel bersubsidi oleh golongan bukan sasaran; dan
(ii) Saluran/kaedah penggunaan diesel bersubsidi oleh golongan bukan sasaran di dalam dan luar Malaysia terutamanya Singapura, Indonesia dan Thailand. 
1.8.5. Impak pemberian diesel bersubsidi yang tidak terhad, kepada perkara berikut

(i) Harga barang/perkhidmatan yang terlibat dalam rantaian bekalan;
(ii) Kos sara hidup;
(iii) Kos pengurusan entiti perniagaan;
(iv) Tanggungan subsidi oleh Kerajaan; dan
(v) Perubahan Indeks Harga Pengguna (IHP).
1.8.6. Analisis dan cadangan

(i) Hasil dapatan kajian; 
(ii) Penambahbaikan program subsidi diesel seperti penetapan bantuan siling (cap) berdasarkan kos bahan api syarikat pemohon;

(iii) Pertimbangan pergurangan jumlah subsidi berdasarkan penilaian ke atas perkembangan syarikat pemohon (phasing out);

(iv) Pelaksanaan Program Exit Policy dalam tempoh bersesuaian (sekiranya perlu);
(v) Pengenalpastian sektor yang perlu diteruskan diberi bantuan subsidi; dan
(vi) Lain-lain analisis dan cadangan bersesuaian.

9. OUTPUT KAJIAN 

Perunding dikehendaki mengemukakan laporan-laporan seperti berikut kepada KPDNHEP:

1.1. Laporan (Awal) Insepsi yang mengandungi cadangan rangka kerja (framework) kajian sebelum kajian dilaksanakan termasuk dokumen/ soalan kaji selidik, butir-butir terperinci berkaitan pendekatan kajian, termasuk jadual kajian, batasan kajian yang dijangka, kos kajian dan hal-hal lain yang perlu diperjelaskan dalam bentuk 5 salinan hardcopy serta softcopy termasuk slaid pembentangan.

1.2. Laporan Interim yang mengandungi penemuan permulaan (preliminary findings) kajian dalam bentuk 5 salinan hardcopy serta softcopy termasuk slaid pembentangan seperti berikut:
(i) kajian yang dilaksanakan; dan

(ii) keseluruhan penemuan kajian.

1.3. Draf Akhir Laporan yang mengandungi semua penemuan kajian pada bulan kesebelas pelaksanaan, sebanyak 5 salinan hardcopy serta softcopy termasuk slaid pembentangan seperti berikut;

(i) kajian yang dilaksanakan; dan

(ii) keseluruhan penemuan kajian.

1.4. Laporan Akhir dan Ringkasan Eksekutif yang mengandungi semua pindaan selepas menerima ulasan dan cadangan penambahbaikan daripada Kerajaan ke atas draf Akhir Laporan dalam bentuk 10 salinan hardcopy serta salinan softcopy dalam termasuk slaid pembentangan. Laporan ini hendaklah mengandungi infografik merangkumi jadual, graf, carta, gambar rajah, gambar foto dan peta sosial yang mengandungi maklumat capaian program subsidi beserta harga jualan runcit.

1.5. Perunding perlu melaporkan hasil kajian kepada jawatankuasa seperti berikut :
(i) Jawatankuasa Pemandu;

(ii) Jawatankuasa Teknikal; dan

(iii) Apa-apa jawatankuasa atau platform yang ditetapkan oleh KPDNHEP.
10. OUTCOME KAJIAN

1.1. Penilaian keberkesanan pelaksanaan program subsidi petrol dan program subsidi diesel sektor pengangkutan terpilih;

1.2. Mengemukakan syor sama ada program subsidi petrol dan program subsidi diesel sektor pengangkutan terpilih wajar diteruskan atau tidak, justifikasi serta langkah-langkah yang perlu diambil seterusnya untuk menyusuli syor yang dikemukakan;

1.3. Menyediakan cadangan kaedah soft landing dan tindakan-tindakan yang perlu diambil oleh Kerajaan semasa tempoh transisi bagi setiap syor yang dikemukakan serta impak kepada kumpulan sasaran yang berkaitan; 

1.4. Menyediakan cadangan dasar yang bersesuaian berdasarkan dapatan kajian, isu-isu yang berkaitan dengan pemberian subsidi petrol dan subsidi diesel sektor pengangkutan terpilih, cadangan penambahbaikan kepada mekanisme dan pengurusan program subsidi petrol dan program subsidi diesel sektor pengangkutan terpilih sekiranya diteruskan; dan
1.5. Cadangan dasar hendaklah selaras dengan dasar Kementerian Kewangan, Kementerian Pengangkutan dan lain-lain agensi berkaitan.

11. METODOLOGI KAJIAN
1.2. Kajian ini akan dijalankan melalui pengumpulan data primer dan sekunder berasaskan kaedah kuantitatif dan/atau kualitatif daripada sumber Jabatan Perangkaan Malaysia dan/atau sumber lain yang dikenalpasti.

12. TEMPOH PERKHIDMATAN PERUNDING
1.1. Penetapan tempoh bagi pelaksanaan Kajian Impak Program Subsidi Petrol dan Program Subsidi Diesel Sektor Pengangkutan Terpilih ini adalah dicadangkan selama 12 bulan. Perunding dikehendaki untuk menyediakan jadual pelaksanaan dan dipersetujui oleh KPDNHEP sebelum kajian dimulakan.  
1.2. Perunding dikehendaki menyatakan penerimaan pelantikan melalui Surat Setuju Terima (SST) dalam masa EMPAT BELAS (14) hari dari tarikh SST dikeluarkan kepada perunding.
13. KOS PERKHIDMATAN PERUNDING
1.1. Kajian Impak Program Subsidi Petrol dan Program Diesel Sektor Pengangkutan Terpilih ini akan menggunakan peruntukan pembangunan RMK-12.
1.2. Peratus bayaran bagi yuran profesional adalah mengikut kemajuan kerja (work progress) jadual penyerahan hasil kajian yang akan dipersetujui seperti berikut:
	LAPORAN
	JUMLAH (%)
	JANGKAAN TARIKH SERAHAN

	Laporan Awal (Insepsi)
	30%
	Minggu Kedua Bulan Pertama

	Laporan Interim
	30%
	Minggu Kedua Bulan Keenam

	Laporan Akhir dan Ringkasan Eksekutif 
	40%
	Minggu kedua Bulan Kedua Belas


14. HAK EKSKLUSIF
Data-data, bahan-bahan dan hasil kajian yang dikemukakan oleh pihak yang dilantik akan kekal menjadi hak eksklusif KPDNHEP dan hak milik Kerajaan Malaysia. 
15. PERJANJIAN
Pihak Kerajaan akan mengemukakan Surat Setuju Terima (SST) kepada perunding berdasarkan cadangan teknikal serta cadangan kos yang dipersetujui. SST adalah dianggap sebagai dokumen perundangan yang sah dan merupakan sebahagian daripada dokumen perjanjian antara Kerajaan dan syarikat sehingga Dokumen Perjanjian rasmi (kontrak) dimeterai oleh kedua - dua pihak.
16. BAHASA YANG DIGUNAPAKAI
Semua dokumen dan surat menyurat yang perlu disediakan oleh perunding adalah dalam Bahasa Malaysia.
Disediakan Oleh:
Kementerian Perdagangan Dalam Negeri 
dan Hal Ehwal Pengguna
2 Jun 2022

